
Na osnovu čl. 32. stav (1), 64. stav 1. tačka (b), 70. st. 1, 3. i 6. Zakona o Javnim naba\^aiiiW BiH 
(„Službeni glasnik BiH“, broj 39/14), člana 1, stav 1. tačka (a) pod (2) Pravilnika sa popisom Woyomih 
organa po kategorijama koji su obavezni primjenjivati Zakon o javnim nabavkama BiH („tužbeni 
glasnik BiH“, broj 21/15), člana 8. stav 2. tačka (f) Pravilnika o uspostavljanju i radu komisije za javne 
nabavke („Službeni glasnik BiH“, broj 103/14), čl. 58. i 68. stav (1) Pravilnika o javnim nabavkama 
Ministarstva za boračka pitanja Kantona Sarajevo („Službene novine Kantona Sarajevo“, broj 45/19), na 
preporuku Komisije za javne nabavke broj: 06-11-9327-4/20 od 26.05.2020.godine, u postupku javne 
nabavke: nabavka i isporuka prehrambenih proizvoda (artikala) i sredstava za ličnu higijenu za pripadnike 
boračke populacije Kantona Sarajevo za 2020. godinu - uz primjenu E-aukcije u skladu sa Pravilnikom o 
uslovima i načinu korištenja E-aukcije („Službeni glasnik BiH“, broj 66/16), nabavka broj 06-14-9327/20 
od 20.04.2020. godine, obavještenje o nabavci objavljeno na Portalu javnih nabavki pod brojem: 920-1
1-1-3-69/20 dana 20.04.2020. godine i u „Službenom glasniku BiH, Tenderska dokumentacija objavljena 
na Portalu javnih nabavki dana 20.04.2020. godine. Ministar za boračka pitanja Kantona Sarajevo donosi

ODLUKU

o izboru najpovoljnijeg ponuđača za javnu nabavku:
Nabavka i isporuka prehrambenih proizvoda (artikala) i sredstava za ličnu higijenu za pripadnike 

boračke populacije Kantona Sarajevo za 2020. godinu 
Otvoreni postupak uz primjenu E-aukcije 

JRJN: 15800000-6 (Razni prehrambeni proizvodi)

Član 1.

Prihvata se preporuka Komisije za javne nabavke broj: 06-11-9327-4/20 od 25.05.2020. godine 
i okvirni sporazum za javnu nabavku: nabavka i isporuka prehrambenih proizvoda (artikala) i sredstava 
za ličnu higijenu za pripadnike boračke populacije Kantona Sarajevo za 2020. godinu dodjeljuje se
ponuđaču ,,VINOJUG“ d.o.o. Sarajevo, ponuda broj: 06-11-12092/20 za ponuđenu cijenu od 
203.026,00 KM bez PDV-a, odnosno 237.540,42 KM sa PDV-om za 1880 paketa za pripadnike 
boračke populacije Kantona Sarajevo za 2020. godinu.

Član 2.
Prijedlog okvirnog sporazuma o nabavci dostavit će se na potpis izabranom ponuđaču 

,,VINOJUG“ d.o.o. Sarajevo po protoku roka od 15 dana, računajući od dana od kada su svi ponuđači 
obaviješteni o izboru najpovoljnijeg ponuđača.

Član 3.

Za izvršenje ove Odluke zadužuje se i ovlašćuje sektor za boračko invalidsku zaštitu u saradnji sa 
sektorom za ekonomske poslove i projekte Ministarstva za boračka pitanja Kantona Sarajevo.

Član 4.

Ova Odluka objavit će se na web-stranici Ministarstva za boračka pitanja Kantona Sarajevo www. 
mbp.ks.gov.ba istovremeno s upućivanjem ponuđačima koji su učestvovali u postupku javne nabavke, u 
skladu sa članom 70. stav 6. Zakona o javnim nabavkama BiH.



Clan 5.

Ova Odluka stupa na snagu danom donošenja, i dostavlja se svim ponuđačima koji su učestvovali u 
postupku javne nabavke, u skladu sa članom 71, stav 2. Zakona o javnim nabavkama BiH.

Obrazložen] e

Postupak javne nabavke: nabavka i isporuka prehrambenih proizvoda (artikala) i sredstava za ličnu 
higijenu za pripadnike boračke populacije Kantona Sarajevo za 2020. godinu pokrenut je Odlukom o 
pokretanju postupka javne nabavke broj: 06-11-9327/20 od 20.04.2020. godine.
Javna nabavka je provedena otvorenim postupkom uz primjenu E-aukcije.
Procijenjena vrijednost javne nabavke bez PDV-a je 240.000,00 KM.
Obavještenje o javnoj nabavci je objavljeno na Portalu javnih nabavki pod brojem: 920-1-1-1-3-69/20 od 
20.04.2020.godine i u „Službenom glasniku BiH“.

Krajnji rok za dostavljanje ponuda prema obavještenju i tenderskoj dokumentaciji objavljenim na Portalu 
javnih nabavki bio je 12.05.2020 godine do 10.00. sati.
Javno otvaranje ponuda bilo je 12.05.2020. godine u 11.00 sati.
Na javnom otvaranju ponuda prisutan je bio ovlašteni predstavnik ponuđača Vinojug d.o.o. Sarajevo, 
Amira Gadžo koja je izjavila da nema primjedbi na način i tok javnog otvaranja ponuda, a što je i 
konstatovano kroz zapisnik o otvaranju ponuda.
Zapisnik o otvaranju ponuda zajedno sa zapisnikom o zaprimanju ponuda proslijeđen je svim učesnicima 
u postupku u skladu sa članom 63. stav 6. Zakona o javnim nabavkama BiH („Službeni glasnik BiH“, 
broj 39/14).
Komisija za javne nabavke imenovana Odlukom ministra za boračka pitanja Kantona Sarajevo broj: 06
11-9144/20 od 31.03.2020. godine pregledanjem i ocjenom ponuda utvrdila je slijedeće:

Blagovremene ponude su dostavila ukupno tri ponuđača i to:
1. Hoše Kornere d.o.o. Sarajevo, ponuda broj 06-11-12085/20 od 12.05.20202. godine, sa ponuđenom 

cijenom 222.648,40 KM bez PDV-a, odnosno 260.498,63 KM sa uračunatim PDV-om;
2. Penny plus d.o.o. Sarajevo, ponuda broj: 06-11-12093/20 od 12.05.2020. godine, sa ponuđenom 

cijenom od 213.079,20 KM bez PDV-a, odnosno 249.302,66 KM sa uračunatim PDV-om;
3. Vinojug d.o.o. Sarajevo, ponuda broj: 06-11-12092/20 od 12.05.2020. godine, sa ponuđenom cijenom 

od 238.196,00 KM bez PDV-a, odnosno 278.689,32 KM sa uračunatim PDV-om.

Utvrđivanjem blagovremenosti pristiglih ponuda Komisija za javne nabavke pristupila je ocjeni i 
poređenju ponuda i utvrdila slijedeće:
Ponude ponuđača Penny plus d.o.o. Sarajevo i ponuđača Vinojug d.o.o. Sarajevo su potpune i ispunjavaju 
sve uslove postavljene u tenderskoj dokumentaciji.
Ponuđač Vinojug d.o.o. Sarajevo je dostavio dokaze o preferencijalnom tretmanu domaćeg (5% za 2020. 
godinu - član 3. stav (1) tačka (3) Odluke o izmjeni i dopuni Odluke o obaveznoj primjeni 
preferencijalnog tretmana domaćeg („Službeni glasnik BiH“, broj 54/19)), a što je dokazao na način 
utvrđen tačkom 8.9 tenderske dokumentacije (potvrda Vanjskotrgovinske komore BiH i Izjava ovjerena 
od strane ovlaštenog lica ponuđača)

Uvidom u ponudu ponuđača Hoše Kornere d.o.o. Sarajevo utvrđeno je:
Ponuda ponuđača Hoše Kornere d.o.o. Sarajevo odbacuje se iz razloga što ponuđač nije ispunio uslov iz 
tačke 5.6 tenderske dokumentacije u kojoj je traženo slijedeće:
5.6 „Ponuđači su obavezni da dostave pismenu izjavu ovjerenu od strane ovlaštenog lica ponuđača, 
kojom garantuju kvalitet ponuđenih roba, te da će iste pratiti sva dokumentacija neophodna za eventualnu 
provjeru“.
Dakle, Komisija je izvršila detaljan uvid u ponudu i utvrdila da ponuđač nije dostavio traženu izjavu. 
Također, a bez uticaja na validnost ponude, evaluacijom ponude, odnosno analizom obrasca za cijenu 
ponude utvrđeno je daje napravljena računska greška na poziciji 1. - cijena ponude izračunata na osnovu 
ponuđenih jediničnih cijena, zaokruženih na dvije decimale bez PDV-a iznosi 118,19 KM za jedan paket, 
što za 1880 paketa iznosi 222.197,20 KM bez PDV-a, odnosno 259.970,72 KM sa PDV-om.
Za utvrđenu računsku grešku nije tražena saglasnost ponuđača za ispravku na način propisan tačkom 8.6 i 
8.7. tenderske dokumentacije iz razloga što ponuda nije potpuna, a kako je prethodno navedeno, te se kao 
takva odbacuje.



Nakon evaluacije ponuda, pristupilo se unosu prihvatljivih ponuda u E-sistem javnih nabavki, te utvrđen 
termin za provođenje E-Aukcije, a na način propisan Pravilnikom o uslovima i načinu korištenja E - 
aukcije („Službeni glasnik BiH“, broj 66/16) i tačkom 2.6 tenderske dokumentacije.
U ponudi ponuđača Vinojug d.o.o. Sarajevo utvrđeno je da ponuđač ispunjava uslove za korištenje 
preferencijalnog tretmana domaćeg, te je ponuda kao takva i evidentirana u elektronski sistem javnih 
nabavki.
E-Aukcija je zakazana za dan 21.05.2020. godine u 14.00 sati u trajanju od 20 minuta.
U Izvještaju dostavljenom od strane Agencije za javne nabavke BiH dana 21.05.2020. godine u 14.42 sati 
o uspješno okončanoj E-Aukciji utvrđena je rang lista ponuđača prema ponuđenim cijenama kako slijedi:
1. Vinojug d.o.o. Sarajevo, sa cijenom nakon E-Aukcije 203.026,00 KM
uz primjenu preferencijalnog tretmana domaćeg (5% za 2020. godinu - član 3. stav (1) tačka (3) Odluke o 
izmjeni i dopuni Odluke o obaveznoj primjeni preferencijalnog tretmana domaćeg („Službeni glasnik 
BiH“, broj 54/19)), a što je ponuđač dokazao na način utvrđen tačkom 8.9 tenderske dokumentacije 
(potvrda Vanjskotrgovinske komore BiH i Izjava ovjerena od strane ovlaštenog lica ponuđača)
2. Penny plus d.o.o. Sarajevo, sa cijenom nakon E-Aukcije 193.089,59 KM

Na osnovu dostavljenog Izvještaja od strane Agencije za javne nabavke BiH sa konačnom rang listom 
ponuđača. Komisija za javne nabavke konstatuje daje najpovoljnija ponuda ponuđača Vinojug d.o.o. 
Sarajevo sa ponuđenom cijenom nakon provedene E-Aukcije 203.026,00 KM bez PDV-a, odnosno 
237.540,42 KM.
U ovom postupku javne nabavke Komisija za javne nabavke održala je ukupno 5 sastanka.
Sastanak Komisije za javnu nabavku je okončan dana 25.05.2020. godine u 15.50 sati.

Prema zapisnicima, preporuci i izvještaju dostavljenim od strane Komisije za javne nabavke u postupku 
javne nabavke; nabavka i isporuka prehrambenih proizvoda (artikala) i sredstava za ličnu higijenu, 
ocijenjeno je da je postupak blagovremeno proveden, te da je izbor prvorangiranog ponuđača 
„VINOJUG“ d.o.o. Sarajevo izvršen u skladu sa Zakonom o javnim nabavkama BiH, podzakonskim 
aktima, internim aktima i tenderskom dokumentacijom.

Iz navedenih razloga, primjenom člana 64. stav 1. tačka b) Zakona o javnim nabavkama BiH, te člana 58. 
Pravilnika o javnim nabavkama Ministarstva za boračka pitanja Kantona Sarajevo („Službene novine 
Kantona Sarajevo“, broj 45/19), odlučeno je kao u članu 1. ove Odluke.

POUKA O PRAVNOM LIJEKU

Protiv ove Odluke može se izjaviti žalba, najkasnije u roku od 10 (deset) dana od dana prijema ove 
Odluke.
Žalba se podnosi Ministarstvu za boračka pitanja Kantona Sarajevo u 3 (tri) primjerka.

Dostaviti:
1. Ponuđačima ХЗ;
2. Evidenciji;
3. a/a.

web: http://mbp.ks.gov.ba 
e-mail; mbp@mbp.ks.gov.ba 

Tel: + 387 (0)33 562-012,
Fax:+ 387 (0)33 562-251 

Sarajevo. Reisa Džemaludina Cauševića




